
    «Հանրային ծառայության մասին» Հայաստանի Հանրապետության օրենքի 26-րդ հոդվածի 3-րդ մասի, «Իրավական ակտերի մասին» Հայաստանի Հանրապետության օրենքի 70-րդ հոդվածի 1-ին մասին համապատասխան Հայաuտանի Հանրապետության Կառավարությունը  ո ր ո շ ո ւ մ  է.

      1. Հայաuտանի Հանրապետության Կառավարության 2012 թվականի դեկտեմբերի 27-ի «Սոցիալական փաթեթի հատկացման կարգը և փաթեթի մեջ մտնող ծառայությունների բովանդակությունը հաստատելու, Հայաստանի Հանրապետության կառավարության 2011 թվականի դեկտեմբերի 29-ի N 1917-Ն և 1923-Ն, ինչպես նաև 2012 թվականի ապրիլի 19-ի N 594-Ն որոշումներն ուժը կորցրած ճանաչելու մասին» N 1691-Ն որոշման մեջ կատարել հետևյալ  լրացումները և փոփոխությունները`

1) որոշումը լրացնել հետևյալ բովանդակությամբ նոր` 5.1, 5.2 և 5.3 կետերով.

«5.1. 2014 թվականի հունվարի 1-ից հետո սոցիալական փաթեթի պարտադիր պայման հանդիսացող ծառայությունը պետության կողմից տրամադրվող առողջապահական (բժշկական օգնության և սպասարկման ծառայություններ) փաթեթն է: Մինչև 2014 թվականի հունվարի 1-ը կնքված առողջության ապահովագրության պայմանագրի ժամկետը լրանալու կամ 2014 թվականի հունվարի 1-ից հետո սոցիալական փաթեթի շահառու դառնալու դեպքում աշխատողը առողջապահական փաթեթ ձեռք բերելու համար պետք է Հայաստանի Հանրապետության առողջապահության նախարարությունից ստանա առողջապահական փաթեթից օգտվելու հավաստագիր` Հայաստանի հանրապետության կառավարության կողմից սահմանված կարգով:
5.2. Թույլատրել Հայաստանի Հանրապետության առողջապահության նախարարությանը «Հայաստանի Հանրապետության պետական բյուջեի մասին» Հայաստանի Հանրապետության օրենքով նախատեսված «Պետական հիմնարկների և կազմակերպությունների աշխատողների սոցիալական փաթեթով ապահովում» ծրագրում ընդգրկված առողջապահական փաթեթի համար Հայաստանի Հանրապետության ֆինանսների նախարարության աշխատակազմի գանձապետական ստորաբաժանումում բացել արտաբյուջետային հաշիվ` մինչև 2014 թվականի դեկտեմբերի 25-ը օգտագործելու ժամկետով: 
5.3. Հայաստանի Հանրապետության առողջապահության նախարարին` մինչև 2014 թվականի հունվարի 31-ը Հայաստանի Հանրապետության կառավարության հաստատմանը ներկայացնել սույն որոշման 5.2 կետով նախատեսված արտաբյուջետային հաշվի նախահաշիվը:».
2) լրացնել հետևյալ բովանդակությամբ նոր 9.2-րդ կետ.

«9.2. «Հանրապետական գործադիր մարմինների կազմում գործող ծրագրեր իրականացնող պետական հիմնարկների աշխատողները սոցիալական փաթեթի առողջապահական փաթեթից կարող են օգտվել Հայաստանի Հանրապետության կառավարության 2012 թվականի դեկտեմբերի 27-ի N 1691-Ն որոշման N 2 հավելվածով նախատեսված վճարը` 52000 դրամը, Հայաստանի Հանրապետության ֆինանսների նախարարությունում բացված հատուկ հաշվին փոխանցելու և Հայաստանի Հանրապետության առողջապահության նախարարության կողմից համապատասխան հավաստագիր ստանալու դեպքում, որի կարգը սահմանում է Հայաստանի Հանրապետության կառավարությունը:».

3) որոշման N 1 հավելվածում`

ա. 2-րդ կետի 3-րդ ենթակետում «դրամ» բառից հետո լրացնել «և դրա մի մասնաբաժինը նախատեսված է սույն որոշմամբ հաստատված պարտադիր պայման հանդիսացող ծառայության համար» բառերը,

բ. 2-րդ կետի 6-րդ ենթակետում «սույն կետի» բառերից առաջ լրացնել «գիտությամբ զբաղվող և պետության կողմից հիմնադրված գիտական հիմնադրամների հաստիքացուցակով նախատեսված հաստիք զբաղեցնող անձինք,» բառերը,

          գ. ուժը կորցրած ճանաչել 13-րդ, 14-րդ և 15-րդ կետերը,

          դ. 19-րդ կետից հանել «և չաշխատելու մասին տեղեկանք» բառերը,

ե. լրացնել հետևյալ բովանդակությամբ նոր 19.1 կետ.

«19.1. Սոցփաթեթի հաշիվը սպասարկող բանկը, աշխատողի կողմից իր կենսաթոշակային վկայականը ներկայացնելուց հետո մեկ աշխատանքային օրվա ընթացքում էլեկտրոնային հարցում է ուղարկում Հայաստանի Հանրապետության աշխատանքի և սոցիալական հարցերի նախարարության ««Նորք» տեղեկատվավերլուծական կենտրոն» պետական փակ բաժնետիրական ընկերության էլեկտրոնային փոստին: ««Նորք» տեղեկատվավերլուծական կենտրոն» պետական փակ բաժնետիրական ընկերությունը հարցումը ստանալուց հետո, բանկի հետ համագործակցելով, երեք աշխատանքային օրվա ընթացքում բանկի կողմից նշված էլեկտրոնային փոստին է ուղարկում ընկերության տնօրենի էլեկտրոնային ստորագրությամբ հաստատված տեղեկանք, որում նշվում են` աշխատողի անուն ազգանունը, հանրային ծառայությունների համարանիշը կամ հանրային ծառայությունների համարանիշ չունենալու մասին տեղեկանքի համարը կամ սոցիալական քարտի համարը, աշխատանքային հարաբերությունները դադարեցված լինելու դեպքում` աշխատանքային հարաբերությունները դադարելու օրը, ամիսը, տարեթիվը, իսկ աշխատանքային հարաբերությունները դադարեցված չլինելու դեպքում` աշխատանքային հարաբերությունները դադարեցված չլինելու վերաբերյալ նշում, ինչպես նաև տեղեկանքի տրման օրը, ամիսը, տարեթիվը:»,

          զ. 20-րդ կետի 1-ին ենթակետից հանել «քաղաքացիությունը» բառը.

4) որոշման N 2 հավելվածում`

ա. 1-ին կետի 1-ին ենթակետը շարադրել հետևյալ բովանդակությամբ. «պետության կողմից տրամադրվող առողջապահական փաթեթ` բժշկական օգնության և սպասարկման կազմակերպում ու ֆինանսավորում.»,

բ. 2-րդ կետը շարադրել հետևյալ բովանդակությամբ. 

«2. Պետության կողմից տրամադրվող առողջապահական փաթեթն աշխատողների համար պարտադիր պայման է, որի արժեքը տարեկան կազմում է 52000 դրամ:»,
գ. 4-րդ կետի 1-ին ենթակետը լրացնել «` մինչև 2014 թվականի հունվարի 1-ը առողջության ապահովագրության պայմանագիր կնքելու դեպքում».

5) որոշման N 3 հավելվածով սահմանված` լիազոր մարմնի և բանկի միջև կնքվող սոցիալական փաթեթի հատկացումն ապահովելու մասին պայմանագրի օրինակելի ձևում`

ա. «2008 թվականի մայիսի 15-ի N 503-Ն» բառերը փոխարինել «2002 թվականի նոյեմբերի 14-ի 1821-Ն» բառերով,  

բ. 2.3. կետի «վարկային գիծ» բառերից հետո լրացնել «(վարկ)» բառը,

գ. 2.4.1. կետը «մուտքագրել» բառից հետո լրացնել «մինչև» բառով,

դ. ուժը կորցրած ճանաչել 2.4.3. և 2.4.11. կետերը,

ե. 2.4.5. կետը շարադրել հետևյալ բովանդակությամբ նոր խմբագրությամբ`

    «2.4.5. մինչև յուրաքանչյուր ամսվան հաջորդող ամսվա 15-րդ օրը լիազոր մարմին ներկայացնել տեղեկատվություն` սույն պայմանագրի հավելվածով սահմանված N 1 ձևին համապատասխան, իսկ յուրաքանչյուր եռամսյակի ավարտից հետո, մինչև եռամսյակին հաջորդող ամսվա 15-րդ օրը` սույն պայմանագրի հավելվածով սահմանված N 2 ձևին համապատասխան: Ընդ որում, ամսական և եռամսյակային տեղեկատվությունները տրամադրվում են 2 օրինակից, որոնցից մեկում ներառվում է տվյալ ժամանակաշրջանի (ամսվա, եռամսյակի) տեղեկատվությունը, իսկ երկրորդում` միևնույն տեղեկատվությունն աճողական կարգով, ընթացիկ բյուջետային տարվա սկզբից հաշվարկված: Սույն տեղեկատվությունը ներկայացվում է լիազոր մարմնի պաշտոնական էլեկտրոնային հասցեին՝ info@mss.am:»,

     զ. 2.4.8. կետը շարադրել հետևյալ բովանդակությամբ նոր խմբագրությամբ`

«2.4.8. Սոցիալական փաթեթի ամենամսյա գումարներից Հայաստանի Հանրապետության կառավարության 2012 թվականի դեկտեմբերի 27-ի N 1691-Ն որոշմամբ սահմանված առողջապահական փաթեթի համար նախատեսված գումարները ամսական կտրվածքով փոխանցել նշված որոշման 5.2. կետի հիման վրա բացված արտաբյուջետային հաշվին՝ հիմք ընդունելով այդ փաթեթի համար նախատեսված տարեկան գումարը: Այն աշխատողների համար, որոնց առողջության ապահովագրության պայմանագրերը դադարում են 2014 թվականի հունվարի 1-ից հետո, և դրանից հետո հանդիսանում են սոցիալական փաթեթի շահառու, նրանց սոցփաթեթի հաշվից ապահովագրական փաթեթի գումարների փոխանցումն իրականացվում է ամսական կտրվածքով՝ որոշմամբ սահմանված առողջապահական փաթեթի համար նախատեսված տարեկան գումարի նվազեցմամբ` հիմք ընդունելով 2014 թվականի ընթացքում առողջության ապահովագրության պայմանագրի գործողության ժամկետը՝ օրերով հաշվարկված:»,

է. հավելվածը շարադրել նոր խմբագրությամբ` համաձայն N 1 հավելվածի:

2. Հայաստանի Հանրապետության աշխատանքի և սոցիալական հարցերի նախարարին` սույն որոշումն ուժի մեջ մտնելուց հետո 20 օրյա ժամկետում` բանկերի հետ կնքված պայմանագրերում նախատեսել դրույթ, որի համաձայն 2014 թվականի հունվարի 1-ից հետո սոցիալական փաթեթի պարտադիր պայման հանդիսացող առողջապահական փաթեթի համար նախատեսված 52000 դրամ գումարները ամսական կտրվածքով փոխանցվում են սույն որոշման 1-ին կետի 1-ին ենթակետում նշված` Հայաստանի Հանրապետության առողջապահության նախարարության արտաբյուջետային հաշվին: Իսկ այն շահառուների համար, ում առողջության ապահովագրության պայմանագրի ժամկետը ավարտվում է 2014 թվականին, որից հետո նրանք դարձյալ հանդիսանում են սոցիալական փաթեթի շահառու, այդ անձանց հաշվի սոցիալական փաթեթի գումարները փոխանցվում են վերոնշյալ հաշվին առողջության ապահովագրության գործող պայմանագրի ժամկետն ավարտվելու օրվան հաջորդող ամսվանից՝ ամսական կտրվածքով մինչև տարվա ավարտը՝ այդ թվում՝ ժամկետն ավարտելու օրվանից մինչև տվյալ ամսվա վերջին օրն ընկած ժամանակահատվածը՝ հիմք ընդունելով տարեկան 52000 դրամ հաշվարկը:

3. Պետական մարմինների, կրթության, մշակույթի, սոցիալական պաշտպանության և գիտության ոլորտների պետական կազմակերպությունների,  պետական ոչ առևտրային կազմակերպությունների, Հայաստանի Հանրապետության գիտությունների ազգային ակադեմիայի աշխատակազմի, գիտությամբ զբաղվող և պետության կողմից հիմնադրված գիտական հիմնադրամների, Կարեն Դեմիրճյանի անվան Երևանի մետրոպոլիտենի, «Հայկական ատոմային էլեկտրակայան» փակ բաժնետիրական ընկերության ղեկավարներին՝ սույն որոշումն ուժի մեջ մտնելու օրվանից հետո երկշաբաթյա ժամկետում Հայաստանի Հանրա​պետության առողջապահության նախարարության աշխատակազմ ներկայացնել իրենց գերատեսչություններում աշխատող սոցիալական փաթեթի շահառու հանդիսացող անձանց ցուցակները՝ համաձայն սույն որոշման N 2 հավելվածով հաստատված ձևաչափի, իսկ տվյալ բյուջետային տարվա ընթացքում սոցիալական փաթեթի շահառու հանդիսացող անձանց թվի փոփոխության դեպքում` նույն ձևաչափով այդ մասին տեղեկացնել Հայաս​տանի Հանրապետության առողջապահության նախարարության աշխատակազմին:
4.  Հայաստանի Հանրապետության առողջապահության նախարարին` 

1) սույն որոշումն ուժի մեջ մտնելուց հետո մեկամսյա ժամկետում Հայաստանի Հանրապետության կառավարության հաստատմանը ներկայացնել սոցիալական փաթեթի շահառուների առողջապահական փաթեթի` բժշկական օգնության և սպասարկման կազմակերպման և ֆինանսավորման կարգը.

2) մինչև 2014 թվականի ապրիլի 1-ը ներկայացնել առաջարկություններ սոցիալական փաթեթի շահառուների ընտանիքների անդամների (ամուսին, զավակ(ներ)) բժշկական օգնության և սպասարկման կազմակերպման նպատակով սոցիալական փաթեթի գումարների օգտագործման հնարավորությունների վերաբերյալ:»:

5. Մինչև սույն որոշումն ուժի մեջ մտնելը Հայաստանի Հանրապետության կառավարության 2012 թվականի դեկտեմբերի 27-ի N 1691-Ն որոշման հիման վրա` 2013 թվականի ընթացքում առաջացած սոցիալական փաթեթի պարտավորությունները (այդ թվում՝ առողջության ապահովագրության պայմանագրերը) 2014 թվականի հունվարի 1-ից հետո դադարած չեն համարվում, և դրանք ենթակա են կատարման Հայաստանի Հանրապետության կառավարության 2012 թվականի դեկտեմբերի 27-ի N 1691-Ն որոշմամբ սահմանված կարգով և ժամկետներում:
6. Սույն որոշումն ուժի մեջ է մտնում պաշտոնական հրապարակմանը հաջորդող տասներորդ օրը: Սույն որոշման 1-ին կետի 2-րդ ենթակետի ա) և գ) պարբերությունները, 3-րդ ենթակետի գ) պարբերությունը, 4-րդ ենթակետի ա) և բ) պարբերությունները, 5-րդ ենթակետի դ) և զ) պարբերություններն ուժի մեջ են մտնում 2014 թվականի հունվարի 1-ից:

Հավելված N 1
ՀՀ Կառավարության 

2013 թվականի 

________N ___Ն որոշման

«Հավելված 

լիազոր մարմնի և բանկի միջև կնքվող` 

սոցիալական փաթեթի հատկացումն ապահովելու մասին

 պայմանագրի օրինակելի ձևի
Ձև1

Կատարողի կողմից ԼԻԱԶՈՐ ՄԱՐՄԻՆ ներկայացվող ԱՄԵՆԱՄՍՅԱ տեղեկատվությունը
 (01. ______. 20__ թ. – 01. ______. 20__թ. ժամանակահատվածի համար)
	NN
ը/կ
	Տեղեկատվության անվանումը
	Ծախսը
	Քանակը/

թիվը

	1.
	Պայմանագրի հիման վրա նշված ժամանակահատվածում ստացված սոցիալական փաթեթի գումարները
	 
	X

	2.
	Պայմանագրի հիման վրա բացված սոցիալական փաթեթի հաշիվների քանակը
	X
	 

	3.
	Նշված ժամանակահատվածում սոցիալական փաթեթի հաշիվների միջոցներից ծախսված (փոխանցված) ընդհանուր գումարը
	 
	X

	 
	 այդ թվում`
	X
	X

	3.1.
	ուսման վճար
	 
	 

	3.2.
	հիփոթեքային վարկի ամսական վճարի մարում
	 
	 

	3.3.
	հանգստի ապահովում ՀՀ-ում և ԼՂՀ-ում
	 
	 

	3.4.
	առողջության ապահովագրություն
	 
	 

	3.5
	առողջապահական փաթեթ
	
	

	4.
	Սոցիալական փաթեթի հաշվի հիման վրա տրամադրվող վարկերի մասին տեղեկատվություն 
	X
	X

	 
	 այդ թվում`
	 
	 

	4.1.
	օգտագործված (տրամադրված) վարկերի քանակը
	X
	 

	4.2.
	օգտագործված (տրամադրված) վարկերի ընդհանուր ծավալը
	 
	X

	5.
	սոցիալական փաթեթի հաշիվների քանակը, որտեղ ընդհանրապես սոցիալական փաթեթի գումարների փոխանցումներ չեն եղել 
	X
	 

	6.
	սոցիալական փաթեթի հաշիվների քանակը, որոնցից սոցիալական փաթեթի ծառայությունների ձեռքբերման համար ընդհանրապես փոխանցումներ չեն եղել
	X
	 


 
Աղյուսակի 3-րդ և 4-րդ սյունակների «X» նշանով վանդակները չեն լրացվում:

Ձև 2

Կատարողի կողմից ԼԻԱԶՈՐ ՄԱՐՄԻՆ ներկայացվող եռամսյակային տեղեկատվությունը
 (01. ______. 20__ թ. – 01. ______. 20__թ. ժամանակահատվածի համար)
	NN
ը/կ
	Տեղեկատվության անվանումը
	Ծախսը
	Քանակը/

թիվը

	1.
	Հաշվետու ժամանակահատվածում սոցիալական փաթեթի հաշիվների միջոցներից ծախսված (փոխանցված) ընդհանուր գումարը
	 
	X

	 
	 այդ թվում`
	X
	X

	3.1.
	ուսման վճար
	 
	 

	 
	 այդ թվում`
	X
	X

	3.1.1.
	________(անվանում)____________ ուսումնական հաստատությանը փոխանցված ընդհանուր գումարը
	 
	X

	3.1.2.
	________(անվանում)____________ ուսումնական հաստատությանը գումար փոխանցած քաղաքացիների թիվը
	X
	 

	3.2.
	հիփոթեքային վարկի ամսական վճարի մարում
	 
	 

	 
	 այդ թվում`
	X
	X

	3.2.1.
	________(անվանում)____________ հիպոթեքային ընկերությանը փոխանցված ընդհանուր գումարը
	 
	X

	3.2.2.
	________(անվանում)____________ հիպեթեքային ընկերությանը գումար փոխանցող քաղաքացիների թիվը
	X
	 

	3.3.
	հանգստի ապահովում ՀՀ-ում և ԼՂՀ-ում
	 
	 

	 
	 այդ թվում`
	X
	X

	3.3.1.
	________(անվանում)____________ տուրիստական օպերատորներին  փոխանցված ընդհանուր գումարը
	 
	X

	3.3.2.
	________(անվանում)____________ տուրիստական օպերատորներին  գումար փոխանցող քաղաքացիների թիվը
	X
	 

	3.4.
	առողջության ապահովագրություն
	 
	 

	 
	 այդ թվում`
	X
	X

	3.4.1.
	________(անվանում)____________ ապահովագրական ընկերությանը փոխանցված ընդհանուր գումարը
	 
	X

	3.4.2.
	________(անվանում)___________ ապահովագրական ընկերությանը գումար փոխանցող քաղաքացիների թիվը
	X
	 

	
	
	
	

	3.5.
	առողջապահական փաթեթ
	
	

	
	 այդ թվում`
	X
	X

	3.5.1.
	________(անվանում)____________ Հայաստանի Հանրապետության առողջապահության նախարարության արտաբյուջետային հաշվին փոխանցված ընդհանուր գումարը
	
	X

	3.5.2.
	________(անվանում)___________ Հայաստանի Հանրապետության առողջապահության նախարարության արտաբյուջետային հաշվին գումար փոխանցող քաղաքացիների թիվը
	X
	

	4.
	Սոցիալական փաթեթի հաշվի հիման վրա տրամադրվող վարկերի մասին տեղեկատվություն 
	X
	X

	 
	 այդ թվում`
	 
	 

	4.1.
	օգտագործված (տրամադրված) վարկերի քանակը
	X
	 

	4.2.
	օգտագործված (տրամադրված) վարկերի ընդհանուր ծավալը
	 
	X

	5.
	սոցիալական փաթեթի հաշիվների քանակը, որտեղ ընդհանրապես սոցիալական փաթեթի գումարների փոխանցումներ չեն եղել 
	X
	 

	6.
	սոցիալական փաթեթի հաշիվների քանակը, որոնցից սոցիալական փաթեթի ծառայությունների ձեռքբերման համար ընդհանրապես փոխանցումներ չեն եղել
	X
	 


»:

Հավելված N 2

ՀՀ Կառավարության 

2013 թվականի 

________N ___Ն որոշման

ՁԵՎԱՉԱՓ

Հայաստանի Հանրապետության առողջապահության նախարարություն սոցիալական փաթեթի շահառուների վերաբերյալ անվանական տեղեկությունների ներկայացման

Տեղեկություններ ներկայացնող մարմնի անվանումը ______________________________________

	Հ/Հ
	Անուն
	Ազգանուն
	Հայրանուն
	Ծննդյան թիվ

(օր/ամիս/տարի)
	Անձնագրի տվյալներ (սերիա և համար)
	Սոցիալական քարտի/Հանրային ծառայության համարանիշի համարը
	Աշխատանքային պայմանագրի կնքման ամսաթիվը (օր/ամիս/տարի)
	Աշխատանքային պայմանագրի ավարտի/դադարեց
ման օրը (օր/ամիս/տարի)
	Կնքված պայմանա

գրերի դադարման ամսաթիվը

	
	
	
	
	
	
	
	
	
	


Ծանոթություն.

1. Նոր աշխատանքային պայմանագրի կնքման կամ աշխատանքային պայմանագրի ավարտի/դադարեցման դեպքում անձի տվյալները ներկայացվում են հնգօրյա ժամկետում:
ՀԻՄՆԱՎՈՐՈՒՄ

«ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ
 2012 ԹՎԱԿԱՆԻ ԴԵԿՏԵՄԲԵՐԻ 27-Ի N 1691-Ն
ՈՐՈՇՄԱՆ ՄԵՋ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ
ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ

1. Անհրաժեշտությունը

 
«Հայաստանի Հանրապետության կառավարության 2012 թվականի դեկտեմբերի 27-ի N 1691-Ն որոշան մեջ լրացումներ և փոփոխություններ կատարելու մասին» ՀՀ կառավարության որոշման նախագիծը մշակվել է հետևյալ հիմնական նպատակներով`

ա) 2014 թվականի հունվարի 1-ից հետո որպես սոցիալական փաթեթի պարտադիր պայման հանդիսացող ծառայություն սահմանել պետության կողմից տրամադրվող (բժշկական օգնության և սպասարկման ծառայությունների) առողջապահական փաթեթը,
բ) կենսաթոշակի իրավունք ձեռք բերելու դեպքում սոցփաթեթի շահառուի հաշվում առկա միջոցները կանխիկացնելու կամ այլ ուղղություններով օգտագործելու համար նրա չաշխատելու մասին տեղեկանքի տրամադման կարգը,

գ) փոխել սոցիալական փաթեթի տրամադրման շրջանակում բանկերի կողմից լիազոր մարմին` ՀՀ աշխատանքի և սոցիալական հարցերի նախարարություն տեղեկատվություն ներկայացնելու ժամկետները, տեղեկատվության ներկայացման  ձևաչափը:

Նախագծով առաջարկվում է նաև հանրապետական գործադիր մարմինների կազմում գործող ծրագրեր իրականացնող պետական հիմնարկների աշխատողների համար սոցիալական փաթեթի առողջապահական փաթեթից օգտվելու երաշխիք սահմանել:

Միևնույն ժամանակ առաջարկվում է սոցիալական փաթեթի շահառուների շրջանակում ներառել նաև գիտությամբ զբաղվող և պետության կողմից հիմնադրված գիտական հիմնադրամների աշխատողներին:  

2. Ընթացիկ իրավիճակը և տվյալ բնագավառում իրականացվող քաղաքականությունը

Ներկայում սոցիալական փաթեթից օգտվելու պարտադիր պայման հանդիսացող առողջության ապահովագրության ծառայությունը շահառուները ձեռք են բերում ապահովագրական ընկերությունների հետ ՀՀ կառավարության 2012 թվականի դեկտեմբերի 27-ի N 1691-Ն որոշմամբ սահմանված ձևաչափով առողջության ապահովագրության պայմանագիր կնքելու միջոցով:

Սոցիալական փաթեթի հատկացումն ապահովելու նպատակով ՀՀ աշխատանքի և սոցիալական հարցերի նախարարության հետ պայմանագրեր կնքած  բանկերը սոցիալական փաթեթի շրջանակում մատուցած ծառայությունների վերաբերյալ տեղեկատվություն են ներկայացնում յուրաքանչյուր ամիս` տվյալ ամսվա վերաբերյալ, ինչպես նաև հաշվետու ժամանակահատվածի (բյուջետային տարվա սկզբից սկսած) վերաբերյալ` աճողական կարգով: Միևնույն ժամանակ, հաշվետվությունները նախարարություն են ներկայացվում թղթային եղանակով:

Սոցիալական փաթեթի շահառուն կենսաթոշակի իրավունք ձեռք բերելու դեպքում իր հաշվում առկա միջոցները կանխիկացնելու համար կենսաթոշակի վկայականի հետ մեկտեղ բանկ պետք է ներկայացնի իր չաշխատելու մասին տեղեկանք: Ներկայում սահմանված չէ, թե որ մարմինը պետք է տրամադրի համապատասխան տեղեկանքը:
Հանրային ծառայողների սոցիալական վիճակի բարելավման, ինչպես նաև համակարգում աշխատելու գրավչությունը բարձրացնելու նպատակով 2012թ հունվարից ՀՀ-ում առաջին անգամ ներդրվեց սոցիալական փաթեթ, ինչը հնարավորություն ընձեռեց շուրջ 120 հազար աշխատողների (քաղաքացիական և պետական ծառայողներ, պետական պաշտոններ զբաղեցնող անձինք, ինչպես նաեւ կրթության, մշակույթի և սոցիալական պաշտպանության ոլորտների պետական կազմակերպությունների վարչական և մասնագիտական պաշտոններ զբաղեցնողներ)  և  նրանց անմիջական ընտանիքի անդամներին, անկախ զբաղեցրած պաշտոնից և վարձատրության չափից, հավասարաչափ օգտվել մի խումբ սոցիալական ծառայություններից՝
•   առողջության ապահովագրություն, 

•  հիփոթեքային վարկի ամսական վճարի մարում, 
•  ԿԳՆ կողմից հաստատված ուսումնական ծրագրերով ուսման վճար, 
•  հանգստի կազմակերպում ՀՀ և ԼՂՀ տարածքներում:

2013 թվականից ՀՀ կառավարության որոշմամբ ծրագրի շահառուների շրջանակը ընդլայնվել է. սոցիալական փաթեթ հատկացվում է նաև շահառու մարմինների տեխնիկական սպասարկում իրականացնող աշխատողներին, Գիտությունների ազգային ակադեմիայի աշխատակազմի և նրան ենթակա ՊՈԱԿ-ների հաստիքացուցակներում ընդգրկված աշխատողներին, Հայաստանի Հանրապետությունում մշտապես բնակվող ԽՍՀՄ և ՀՀ Ժողովրդական պատվավոր կոչմանն արժանացած անձանց, Կարեն Դեմիրճյանի անվան Երևանի մետրոպոլիտենի աշխատողներին` բացառությամբ ղեկավար աշխատակազմի (տնօրեն, տնօրենի տեղակալներ): 

3. Կարգավորման նպատակը և բնույթը

Սույն նախագիծը նպատակ ունի`

· սոցիալական փաթեթի պարտադիր պայման հանդիսացող առողջության ապահովագրության ծառայությունը փոխարինել պետության կողմից տրամադրվող (բժշկական օգնության և սպասարկման ծառայությունների) առողջապահական փաթեթով,
· բանկերի կողմից հաշվետվությունների ներկայացման ժամանակահատվածը բաշխել ամսական, եռամսյակային և տարեկան կտրվածով,

· պարզեցնել ամսական հաշվետվությունների ձևաչափը և ավելի ընդգրկուն դարձնել եռամսյակային (աճողական) հաշվետվությունները,

· բանկերի կողմից հաշվետվությունները էլեկտրոնային եղանակով ներկայացնելու հնարավորություն սահմանել,

· կենսաթոշակի իրավունք ձեռք բերելու դեպքում սոցիալական փաթեթի շահառուի կողմից իր հաշվում առկա միջոցները կանխիկացնելու համար նրա չաշխատելու մասին տեղեկություններ ստանալու պարտավորությունը սահմանել նրա հաշիվը սպասարկող բանկին, իսկ որպես համապատասխան տեղեկանք տրամադրող մարմին ճանաչել ՀՀ աշխատանքի և սոցիալական հարցերի նախարարության «Նորք» տեղեկատվավերլուծական կենտրոնին,

· հանրապետական գործադիր մարմինների կազմում գործող ծրագրեր իրականացնող պետական հիմնարկների աշխատողների համար սոցիալական փաթեթի առողջապահական փաթեթից օգտվելու երաշխիք սահմանել:

5. Ակնկալվող արդյունքը

Նախագծի ընդունմամբ ակնկալվում է բարելավել սոցիալական փաթեթի շահառուներին տրամադրվող  առողջապահական ծառայությունների որակը: Բացի այդ, բանկերի կողմից  մատուցած ծառայությունների վերաբերյալ վիճակագրությունը առավել հստակեցնել` սոցիալական փաթեթի տրամադրման արդյունավետությունը բարձրացնելու նպատակով: 
ՏԵՂԵԿԱՆՔ

«ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ
 2012 ԹՎԱԿԱՆԻ ԴԵԿՏԵՄԲԵՐԻ 27-Ի N 1691-Ն
ՈՐՈՇՄԱՆ ՄԵՋ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ
ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՀՀ ՊԵՏԱԿԱՆ ԲՅՈՒՋԵՈՒՄ ԵԿԱՄՈՒՏՆԵՐԻ և ԾԱԽՍԵՐԻ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ

«ՀՀ կառավարության 2012 թվականի դեկտեմբերի 27-ի N 1691-Ն որոշան մեջ փոփոխություններ և լրացումներ կատարելու մասին» ՀՀ կառավարության որոշման ընդունմամբ` բարձրաստիճան պաշտոնյաներին սոցիալական փաթեթ տրամադրելու համար ՀՀ պետական բյուջեից լրացուցիչ կպահանջվի շուրջ  55,440,000 ՀՀ դրամ:
ՏԵՂԵԿԱՆՔ

«ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ
 2012 ԹՎԱԿԱՆԻ ԴԵԿՏԵՄԲԵՐԻ 27-Ի N 1691-Ն
ՈՐՈՇՄԱՆ ՄԵՋ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ
ՄԱՍԻՆ»  ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ՆՈՐՄԱՏԻՎ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ

«ՀՀ կառավարության 2012 թվականի դեկտեմբերի 27-ի N 1691-Ն որոշան մեջ փոփոխություններ և լրացումներ կատարելու մասին» ՀՀ կառավարության որոշման ընդունմամբ այլ իրավական ակտերում փոփոխություններ կատարելու անհրաժեշտություն չկա:
